
Tre malproksime Ĝiuj ni staras 
la unuj de la aliaj ...
Kie vi estas, kion vi faras, 
ho, karaj fratoj vi miaj?

Vi en la urbo, vi en urbeto, 
en la. malgranda vilaĝo, 
ĉu ne forflugis kiel bloveto 
la tuta via kuraĝo?

U

Ĉu vi sukcese en via loko 
kondukas nian aferon, 
aŭ eksilentis jam via voko, 
vi lacaj perdis esperon?

• t I

Forte ni staru, brave laboru, 
kuraĝe, ho nia rondo!
Nia afero kresku kaj floru 
per ni en tuta la mondo!

L. L. Zamenhof.

Nia bilanco
Ĉe fino de la IV-a< jarkolekto de nia revuo ŝajnas al ni utile ĵeti ri- 

gardon malantaŭen kaj kritike valorigi la ĝisnunan laboron, ĉar en la 
lasta tempo — dank’ al la senĉesa klopodado de niaj aktivuloj — 
aliĝis al la movado konsiderinda nombro de novaj samideanoj kaj mul- 
taj el ili ne konas niajn malhelpaĵojn, supertaksas niajn eblecojn, postu- 
lante multe pli ol ni povas doni.

La unua numero de Esperantisto Slovaka aperis dum printempo 1946, 
simboligante samtempe la vekiĝon de nia, ĝis tiam nur tre modesta mo- 
vado. Eldonis ĝin E. Vana en Zilina, kiu montriĝis fariĝi centro de 
ĉiu esperantista agado. La luksa kovrilo, la enkondukaj vortoj same 
kiel la enhavo estis grandstilaj, emfazaj, promesplenaj. La numero estis 
plibeligita per desegnaĵoj de Martin Benka (kiu estis pensinta, ke nia 
nacia artisto jam kaŝe okupiĝas pri la lingvo?) Ankaŭ la nun jam 
mondkonata esperantista ĵurnalisto Tmrich Zalupskg kontribuis al la 
sukceso.

La dua. numero estis dediĉita al la urbo Trenĉin, kie anonciĝis novaj 
kunlaborantoj kaj fervoraj propagandistoj: Jan Lamaĉka kaj Ed. V. 
Tvarozelt. Sed ankaŭ nia malnova pioniro, Jan Valastan-Dolinskĝ pre- 
zentiĝis kun majstra. traduko kaj aranĝo de belega slovaka popolkanto.

La unua jarkolekto nombris nur 80 paĝojn, ĉar la eldonanto finance 
elĉerpiĝis kaj forvendis la eldonrajton. La 11-a jarkolekto aperadis 
en Trenĉin, prizorgata de s-anoj Lamacka kaj Tvarozek: Ĉesis la ĝistia- 
ma dulingveco favore al Esperanto, kaj la gazeto sukcesis akiri nov- 
malnovajn pionirojn kiel D-ro V. Aŭsterlitz el Bardejov, A. D. Kremer 
el Koŝice, Milda Jakubcovd el Brno kaj Ŝt. Seemann, inter la novba- 
kitaj D-ron E. Izdk, redaktoron de turista revuo „Krasy Slovenska“ 
(Belaĵoj de Slovakio). Tio ebligis establiĝi en T. S. Martin, la unua slo- 
vaka kongresurbo kaj sidejo de Slovaka Esperanto-Instituto kaj la or- 
ganiza fako de Slovaka Esperanto-Societo. Ekde tiu ternpo la gazeto 
respegulas la kreskon de la movado ankaŭ de flanko organiza, kaj aki- 
ras ankaŭ nian orientan metropolon Koŝice, la duan kongresurbon. Sur- 
voje ĝi trovis novan gravan centron kaj apogon de nia movado, en la 
subtatraa Svit kun fervorega pioniro D-ro Ed. Sahliger. La paĝnombro 
de la Il-a jarkolekto duobliĝis je 160.

Ĉe jarfino la financrimedoj de la trenĉina duopo elĉerpiĝis, sed denove 

178



troviĝis savanto en Ja ĵus kreita Slov. Esperanto-Instituto en T. S. Mar- 
tin, transprenanta. la pluan eldonandon. Kvankam eĉ la nova eldonanto 
ne povis certigi ĉiumonatan aperadon, tamen estis eldonitaj entute ja.m 
12 numeroj sur 192 paĝoj.

La trenĉina. redakcio komencis kaj la martina daŭrigis ankaŭ la aki- 
radon de alilandaj kunlaborantoj. Tiel la enhavo pliriĉiĝis; sed ankaŭ 
la hejmaj aŭtoroj alvenis kun novaj temoj, ekz. J. V. Dolinsky ne nur 
kun tradukoj de slovakaj poemoj, sed ankaŭ kun propra.j versaĵoj, 
krome kun artikoloj primuzikaj, prilingvaj ktp. Same St. Seemann kaj 
Ed. V. Tvarozek surprizis per kelke da. majstraj tradukoj en Esperan- 
ton. Iliaj artikoloj (kaj precipe de I. Zalupskv) vekis la intereson an- 
kaŭ de alilandaj redakcioj ktp.

La Ill-a jarkolekto aperigadis serion da priturismaj artikoloj, espe- 
rantigitaj naciaj proverboj kaj eĉ raportojn pri internaciaj kongre- 
soj, kiujn niaj delegitoj povis partopreni. La lasta. numero, dediĉita al 
urbo Zilina, eldonita sur kreta papero al iuj tre plaĉis, sed aliaj ri- 
proĉis la „prospektiĝon“ de la ga.zeto. Tamen ĝi vekis vere grandan 
intereson tutmonde kaj estis bona pruvo pri taŭgeco de Esperanto por 
niaj fremdultrafikaj organizoj, kiuj antaŭe forte kontraŭstaris.

La IV-a jarkolekto similas al la pasintjara., tamen ĝi estas pli enha- 
voriĉa kaj volas serioze kaj objektive informi la eksterlandan samiide- 
anaron pri la gra.ndaj ŝanĝoj en la popoldemokrata ĈSR, dediĉinte an- 
kaŭ lokon al esprimo de la ĉeKoslovaka-soveta. amikeco.

Ĉiuj jarkolektoj servis al kcnatigo de la tuta Respubliko kaj sincera 
kunlaboro de ambaŭ nacioj: ĉelia kaj slovaka, tial la gazeto fariĝis 
propraĵo de> tutlanda samicleanaro kiel revua kompletigo cle pli faka 
ĉeĥa „Esperantista“ kaj politika Informa Bulteno de Esperanto-Servo.

Ofte ni aŭdas kritikojn, konsilojn, kiel pligrandigi, plibeligi, alifor- 
migi nian revuon laŭ formato kaj enhavo. Oni ŝatus, ke ĝi aperadu re- 
gule ĉiumonate kun pli variaj fotoj, ĉar laŭ la ĝisnuna stato ĝi estas 
nur unuflanka bilclo de nia lando. A1 ĉiuj ni alvokas: bonvolu ne for- 
gesii, ke nia revuo vivas nur per oferema kaj libervola laboro de unuo- 
puloj kaj ke la monmanko devigas nin prunteprenadi ldiŝojn ie aliaj 
gazetoj, precipe de nia turista revuo, ĉar heliogravuraĵojn ni ne povas 
uzi. Anstataŭ nur kritikadi, konsiladi, fariĝu niaj kunlaborantoj kaj 
helpantoj. Kiel? Pagu frue la abonkotizon, kaj se vi povas, eĉ subtenu 
la revuon per mondonaco. Sendadu al ni koncizajn. por kompostado

taŭg’ajn raportetojn pri la movado en via ĉirkaŭaĵo. Malbona kutimo de 
kelkaj amikoj estas skribado de longegaj leteroj, eĉ malbone legeblaj, el 
kiuj oni ne povas ĉerpi la necesajn konkretajn indikojn. Kiu ŝatus vidi 
en la gazeto ion pli bonan, pli interesan, bonvolu skribi mem, ĉar ni ne 
estas profesiaj redaktoroj, pagataj de la Slovaka Esperanto-Instituto, 
male ni estas nur ĝiaj apogantoj. Ankaŭ ni scias, ke kreta papero 
estas pli taŭga por presigo de kliŝoj; ankaŭ ni scias ke la revuo 
esti pli granda, pli bela kaj pli interesa, sed niaj eblecoj estas 
modestaj, tamen ni povas esti kontentaj pri la atingita rezulto.

Do ne estu nur malbonhumoraj kritikantoj, sed fariĝu efikaj 
nigantoj. Nun, kiam ni ne povas aĉeti eksterlandajn librojn kaj gaze- 
tojn en sufiĉa kvanto, nia gazeto kaj ĝia prospero fariĝu korafero de 
ĉiu samideano de bona volo.

povus 
eĉ tro

plibo-

Ellz.

Kristo jen naskiĝis...
Slovaka popolkanto.

Moderato. 
mp —=

z
zz

paj - lo, ja por ni ti-a ne-ni-am es-tis vi!

f

Aj paj-lo,ĉe Bet-Lehem en la bru-ta

mond'

La profetoj antaŭdiris ja, 
ke naskiĝos Li en nokt’ tia —

Aj nokto, nokto, ja por ni 
tia neniam estis vi!

Glora stelo inter stela ar' 
montris la Infanon al homar’ —

Aj stelo, stelo, ja por ni
tia neniam estis vi!

Tradukis V. Dolinski/.

Kio okazas en CSR
r' 
< ♦

LA PREZOJ EN ĈSR.

La fino de la dua mondmilito signifis rekuniĝon de la ĉeĥaj landoj 
kun Slovakio en la restarigita ĈeEoslovaka Respubliko. Kaj tiu ĉi 
restarigita ŝtato, precipe la crienta parto — Slovakio — faris tuj post 
la liberiĝo provojn seniĝi de la malamata porciumado, enkondukita 
dum la milito, kaj reveni al normalaj manieroj de komercado. Sed la 
loĝantaro, kiu dum longaj jaroj de la milito bone ellernis saboti 
la distribuadon kaj administradon, servantajn al la malamiko, ofte for- 
gesadis, ke tio. kio dum la milito estis bonvena. rezist-ago, post libe- 
riĝo estas krimo kontraŭ samŝtatanoj kaj ŝtato kaj kondutis ofte tro 
egoisme kaj profiteme, sen respekto pri la publika intereso. Estis de ne- 
cese enkonduki denove la porciumadon kaj reguligan distribuadon de ĉiuj 
bazaj nutraĵoj kaj bezonaĵoj (teksaĵoj, ŝuaĵoj ktp.), el kiuj la plejparto 
de homoj havas proksimume' egalan bezonon.

Dum iu tempo regis manko de diversaj varoj kaj oni eĉ oficiale tute 
malkaŝe parolis pri la mankoj. Tamen, senkompata kritiko ebligis fo- 
rigi la plejparton de la mankoj kaj la Dujara Plano enkondukis la 
unuajn normojn ankaŭ en la provizadon kaj distribuadon.

Kiam komencis abundi kelkaj antaŭe mankantaj varoj, estis krom 
la „ligita“ komerco enkondukita ankaŭ tielnomata „libera“, senkupona 
vendado, kompreneble, por konsiderinde pli altaj prezoj, atingantaj tri- 
ĝis sesoblon de la „kupona“ prezo. Tio ĉi signifis, ke homoj, antaŭ 
ĉio la bone perlaborantaj, povis pliriĉigi sian vivon per pli da bezona.ĵoj, 
ja eĉ luksaĵoj.

La pliboniĝo de la distribua sistemo kaj pligrandiĝinta produktk 
pablo de nia industrio ebligis konsiderindan pliampleksigon de la „li- 
bera“ 
kapablaj kontentigi eĉ la pli elekteman aĉetantaron. La senkupona ko- 
merco dum sia ekzisto jam dufoje agrable surprizis la publikon per 
malplialtigo de prezoj. La unua prezredukto koncernis plejparte nutra- 
ĵojn kaj teksaĵojn, la dua antaŭ ĉio aliajn industriajn produktojn (ra- 
dioaparatojn, biciklojn ktp.). La prezoj de kelkaj varoj estis reduktitaj 
eĉ' je duono. - •

Sed ankaŭ la porkupona komerco alportas senĉese plibonigojn. Ne nur

• A. •

;l-

komerco. Estis starigitaj novaj „liberaj“, senkuponaj vendejoj,

kreskas la diverseco de la varspecoj kaj do la ebleco de pli granda 
elekto, sed estas malplialtigata la „poenta valoro“ de la varoj, t. e. 
oni povas aĉeti la varojn por malpli da kupon-poentoj ol antaŭe. Krom 
tio kelkaj varoj estis „liberigitaj“.

Tamen la plej sekura. pruvo, ke nia enŝtata komerco kaj la publika 
provizado senĉese pliboniĝas, estas la fakto, ke post nunjara kontentiga. 
rikolto el inter la nutrajkuponaro malaperis la. kuponoj por pano, faruno 
kaj terpomoj. Tiuj ĉi bazaj nutraĵoj, plej gravaj por ĉiu, estas nun ĉie 
haveblaj senkupone kaj tamen Ĉefioslo vakuj o havas la plej mal- 
multekostan panon en la tuta mondo.

Ni scias, ke ni estas ankoraŭ malproksime de la idealo, sed la ŝtataj 
aŭtoritatoj en harmonia kunlaboro per planado kaj kontrolo forigadas 
unu post la alia la mankojn de nia materia vivo kaj alproksimigas la 
ŝtaton al la dezirata celo: al cirkonstancoj, kiuj ebligos forgesi la de- 
truojn de la milito kaj la vivmanierojn dum ĝi kaj pro ĝi enkonduki- 
tajn.

ee —

La diatomoj
(Ĉerpita el „La Naturo“.)

Ĉe la limo de l’vegeta kaj ani- 
mala regnoj troviĝas multaj spe- 
coj de unuĉelaj estaĵoj, havantaj 
samtempe pla.ntan kaj animalan 
karakteron. Ili plimultiĝas per di- 
vidiĝo kaj kuniĝo, ili prenas oksi- 
genon de 1’aero, ekskrecias resta- 
ĵojn, moviĝas, estas impreseblaj de 
la lumo kaj varmo. Tiaj estas la 
diatomoj, kiujn oni enklasigis inter 
la algoj; sed estas algoj, kiuj trans- 
lokiĝas tiel, ke oni ne povas obser- 
vi per kia melianismo; — kiuj re- 
produktiĝas sammaniere kiel la in- 
fuzoroj, kiuj estas animaloj; — 

kiuj enhavas klorofilon, kio estas 
propraĵo de plantoj!

La diatomoj estas etdimensiaj: 
kelkaj centonoj da. centimetro. Pli- 
grandigante ilin centoble per mi- 
kroskopo, oni povas havi ĝenera- 
lan ideon pri tiuj tre malgrandaj 
a.lgoj, sed por ekvidi la detalon de 
ilia kiraso, necesas kvincentobla 
pligrandigo. Se oni volas admiri la 
plej delikataju el ilia.j desegnaĵoj. 
necesas uzi objektivon mergeblan 
kaj povantan pligrandigi milkvin- 
cent-ĝis dumil-oble. Multaj aŭtoroj 
interesiĝis pri la. diatomoj kaj iden- 
tigis dekojn da miloj diversspecaj.

La diatomoj konsistas el proto- 
plasma maso, enfermita en ia. mal- 
granda ujo. Tiu ujo kaj ĝia kovri-
10 konsistas el siliko kaj plej ofte 
ornamas ilin geometriaj desegna- 
ĵoj, figuroj donantaj belegan de- 
korimpreson, kiuj pro sia ekster- 
ordinara strukturo estigas la ad- 
miron de ĉiu, kiu observas ilin la 
unuan fojon.

La ujo estas nur skeleto por tiuj 
mikroskopaj algoj; la siliko, el kiu 
ili konsistas, estas temporezistanta 
tiel, ke post la morto, ili formas 
grandaj masojn, kiuj konsistigas 
geologiajn tavolojn ĉe marfundo 
aŭ montetojn da fosilioj, kiujn oni 
ekspluatas kiel minejojn. E1 tio oni 
fabrikas pavimojn, uzatajn por izo-
11 vapor-kaj varmakvotubojn k. s.

Diatomoj troviĝas ĉie, kie estas 
akvo kaj lumo, la. plej malgTanda 
akvoflako1 — ĉevalhufa postsigno 
en arbaro, spaceto inter stratde- 
fluilaj pavimoj — enhavas milojn 
da ili. Printempe ili svarmas en la 
supraĵaj tavoloj de la maroj kaj 
formas grandan parton de la ĉefa 
nutraĵo de fiŝoj kaj aliaj marbe- 
stoj.

1 Marĉeto, formita de pluvakvo aŭ 
alia iluidaĵo (ne troviĝas en Plena Vor- 
taro).

2 Leporte et Lefebure: Diatomoj ma- 
loftaj kaj kuriozaj, 2 volumoj.

La tipografia reprodukto donas 
nur malfortan ideon de ilia deko- 
racia delikateco. Tamen du mikro- 
grafoj2 kolektis 220 el la plej be- 
laj ĝis nun konataj specoj, foto- 
grafis ilin kaj poste pligrandigis 
la faritajn fotojn. Talentplena lig- 
noskulptisto skulptis sur kverklig- 
no temojn, tiritajn el jenaj tre mal- 
oftaj diatomoj: Acinoptychus Mac- 
raei, speco malofta, devenanta de 
sondado de la „S. S. Challenger“ 
dum la ekspedicio en 1875, Cras- 
pedoporus corolla, trovita ĉe Sen- 
dai, Japanujo; Aulacodiscus Kel 
leri, speco tre malofta; Aulacodis- 
cus dispersus, kies unu sola ek- 
zemplero estas konata — ĝi trovi- 
ĝas en la kolekto Le Tourneur, Mu- 
seum de Paris; Entogonia pulcher- 
rima kaj Entogonia formosa, mal- 
oftaj specoj trovitaj: la unua ĉe 
Les Barbades kaj la dua ĉe Haiti.

Maurice Cezar.

365 FELIĈAJN TAGOJN
en la nova jaro 1950 al siaj kunlaborantoj, amikoj kaj 

legantoj deziras
la Redakcio kaj Administracio.

isa




















